
PArseberjocht
Ljouwert, 12 juny 2009
Fryske Akademy organisearret 14de EURALEX International Congress

EURALEX, the European Association for Lexicography, hat de organisaasje fan harren earstkommende kongres tabetroud oan de Fryske Akademy yn Ljouwert. It giet om it grutste ynternasjonale leksikografyske kongres fan Europa, dat om ‘e twa jier holden wurdt. Fan 6 july oant 10 july 2010 komme mear as 300 profesjonele leksikografen, útjouwers, ûndersikers, software-ûntwikkelders en oaren dy’t niget ha oan allerhanne wurdboeksoarten, yn it WTC Expo yn Ljouwert byinoar. It programma bestiet út plenêre lêzings en parallelle sesjes oer ûnderskate ûnderwerpen. Der binne softwaredemonstraasjes, foar it kongres wurde tutorials en spesjalisearre workshops holden, der is in aparte sesje foar studinten en ‘work-in-progress’ en der wurdt in boek- en softwareútstalling holden.

De Fryske Akademy hat de organisaasje ûnder oaren tawiisd krigen fanwegen it krewearjen foar in leksikografyske ynfrastruktuer foar it Frysk, dy’t foar sa’n lytse taal Europeesk sjoen moai útsûnderlik is. Unyk oan it kongres yn 2010 is dat foar it earst besocht wurdt om (potinsjele) wurdboekskriuwers en taalplanners fan lytse Europeeske talen byinoar te bringen. Sa ûntstiet der in poadium dêr’t de ûnderskate lju en ynstituten inoar treffe kinne, mar ek, en dat is net minder wichtich, yn kontakt komme kinne mei lju dy’t beropsmjittige ûnderfining ha mei  alle aspekten fan ‘e wurdboekskriuwerij.

Op sneon 20 juny 2009 wurdt it kontrakt tusken EURALEX en de Fryske Akademy tekene. Op dy dei wurdt ek de offisjele website fan it kongres presintearre. Jo binne dêr fan herten by útnoege. Der is gelegenheid om te praten mei minsken fan ‘e organisaasje en mei prof. dr. Carla Marello, Università di Torino, Facoltà di Lingue e letterature straniere, de foarsitter fan it EURALEX-bestjoer. De ûndertekening en de presintaasje sille plakfine yn ‘e saneamde ‘wurdboekseal’ fan ‘e Fryske Akademy, Doelestrjitte 2-4, Ljouwert, fan 12 oere oant likernôch healwei ienen.

